
Dell’Aneide
Canto i.





85.




Mà l’ombra de Secheo spalleta, e orrenna
Na notte l’avisaje, ca chillo avaro,
Pe li tresore (chiappo che lo ’mpenna)
Sficcagliato l’havea ’nnante a n’autaro.
Le mostraje le ferute, e la facenna
Tutta le scopre de lo caro amaro.
E le disse: appalorcia a la mal’ora
Da sta cala ’mmardetta: fora, fora.




86.




E pe ajuto de costa le mostraje
De li tresore antiche li casciune,
Che a no tiempo de guerra ’ncaforchiaje
Sotta terra lo frate à miliune.
Chella a sta nova se ’ndiavolaje,
E l’abbottaro buono li regnune,
E pe partire co li primme viente,
A trovare penzaje frisole, e gente.




87.




Chi a lo frate portava odio canino,
Se confarfaro, e chi n’havea paura,
E li tresore de lo gran chiappino
’Nsaccano a li Vascielle a notte scura.
Co tutto l’oro de chillo assassino
Se ne jeano pe mare a la ventura.
E na femmena sola, ò che gran fatto!
Deze a no Ré sto bello schiacco matto.




88.




Arrivata pò ccà la vedovella,
Tanto accattaje de terra ’mboscagliata,
Quanto girare la potea na pella
De Toro come strenga retagliata:
E nce fonnaje Cartagene novella,
Che d’autro nomme Birza è nommenata,
Ca co sto nomme a la lenguaggio loro
Chiammano la pellecchia de lo Toro.




Sed

